
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2836 28-10-2026-ല്‍ മറുപടിയ്ക്ക്

മത്സ്യക്കൊള്ള

ചോദ്യം ഉന്നയിച്ച അംഗങ്ങൾ

ശ്രീ. പാറക്കൽ അബ്‌ദുല്ല

മറുപടി നൽകിയ മന്ത്രി

ശ്രീ. വി. ഇ. അബ്ദുൽ ഗഫൂർ

(മത്സ്യബന്ധനം - സാമൂഹ്യനീതി വകുപ്പ് മന്ത്രി)

(എ)  വൻതോതിൽ മത്സ്യക്കുഞ്ഞുങ്ങളെ പിടികൂടി അന്യസംസ്ഥാനത്തേക്ക് കടത്തിക്കൊണ്ടു

പോകുന്നതായുള്ള റിപ്പോർട്ടുകൾ ശ്രദ്ധയിൽപ്പെട്ടിട്ടുണ്ടോ; എങ്കിൽ അത് പരിശോധിക്കുകയുണ്ടായോ;

മറുപടി: സംസ്ഥാനത്തിന്റെ വിവിധ തീരദേശ ജില്ലകളില്‍ ചെറുമത്സ്യങ്ങളെയും

മത്സ്യക്കുഞ്ഞുങ്ങളെയും വന്‍തോതില്‍ പിടികൂടി അന്യസംസ്ഥാനങ്ങളിലേക്ക്‌ കടത്തിക്കൊണ്ടു

പോകുന്നതായും ഇവയെ അന്യസംസ്ഥാനങ്ങളിലെ ഫിഷ് ഫാമുകളിൽ വൻ മത്സ്യങ്ങൾക്ക് തീറ്റയായി

ഉപയോഗിക്കുന്നതായും ഉള്ള പരാതികളും മാധ്യമവാര്‍ത്തകളും ശ്രദ്ധയില്‍പ്പെട്ടിട്ടുണ്ട്‌. ഇത്തരം

മത്സ്യബന്ധനം മത്സ്യസമ്പത്തിന്റെ സ്വാഭാവിക പുനരുത്പാദനത്തെയും മത്സ്യലഭ്യതയെയും

പ്രതികൂലമായി ബാധിക്കാന്‍ സാധ്യതയുള്ളതിനാല്‍, നിയമവിരുദ്ധമായ ചെറുമത്സ്യബന്ധനം

തടയുന്നതിനും കുറ്റക്കാര്‍ക്കെതിരെ നിലവിലുള്ള നിയമപ്രകാരം കര്‍ശന നടപടി സ്വീകരിക്കുന്നതിനും

തീരദേശ ജില്ലകളിലെ ബന്ധപ്പെട്ട ഫിഷറീസ്‌ ഉദ്യോഗസ്ഥര്‍ക്ക്‌ കര്‍ശന നിര്‍ദേശം നല്‍കിയിട്ടുണ്ട്‌.

(ബി)  അന്യസംസ്ഥാനങ്ങളിലെ ഫിഷ് ഫാമുകളിൽ വൻ മത്സ്യങ്ങൾക്ക് തീറ്റയായി നല്കാനാണ്

ഇവയെ പ്രധാനമായും കടത്തിക്കൊണ്ടുപോകുന്നത് എന്ന റിപ്പോർട്ടുകൾ ശ്രദ്ധയിൽപ്പെട്ടിട്ടുണ്ടോ;

മറുപടി: സംസ്ഥാനത്തിന്റെ വിവിധ തീരദേശ ജില്ലകളില്‍ ചെറുമത്സ്യങ്ങളെയും

മത്സ്യക്കുഞ്ഞുങ്ങളെയും വന്‍തോതില്‍ പിടികൂടി അന്യസംസ്ഥാനങ്ങളിലേക്ക്‌ കടത്തിക്കൊണ്ടു

പോകുന്നതായും ഇവയെ അന്യസംസ്ഥാനങ്ങളിലെ ഫിഷ് ഫാമുകളിൽ വൻ മത്സ്യങ്ങൾക്ക് തീറ്റയായി

ഉപയോഗിക്കുന്നതായും ഉള്ള പരാതികളും മാധ്യമവാര്‍ത്തകളും ശ്രദ്ധയില്‍പ്പെട്ടിട്ടുണ്ട്‌. ഇത്തരം

മത്സ്യബന്ധനം മത്സ്യസമ്പത്തിന്റെ സ്വാഭാവിക പുനരുത്പാദനത്തെയും മത്സ്യലഭ്യതയെയും

പ്രതികൂലമായി ബാധിക്കാന്‍ സാധ്യതയുള്ളതിനാല്‍, നിയമവിരുദ്ധമായ ചെറുമത്സ്യബന്ധനം

തടയുന്നതിനും കുറ്റക്കാര്‍ക്കെതിരെ നിലവിലുള്ള നിയമപ്രകാരം കര്‍ശന നടപടി സ്വീകരിക്കുന്നതിനും

തീരദേശ ജില്ലകളിലെ ബന്ധപ്പെട്ട ഫിഷറീസ്‌ ഉദ്യോഗസ്ഥര്‍ക്ക്‌ കര്‍ശന നിര്‍ദേശം നല്‍കിയിട്ടുണ്ട്‌.

(സി)  കൂടാതെ ലക്ഷങ്ങൾ വിലമതിക്കുന്ന ഫിഷ് പൗഡറും ഫിഷ് ഓയിലും നിർമ്മിക്കാൻ ഈ

മത്സ്യക്കുഞ്ഞുങ്ങളെ ഉപയോഗപ്പെടുത്തുന്നതായുള്ള റിപ്പോർട്ടുകൾ ശ്രദ്ധയിൽപ്പെട്ടിട്ടുണ്ടോ; എങ്കിൽ

വിശദാംശം നല്കാമോ;



മറുപടി: കേരളത്തിന്റെ തീരപ്രദേശങ്ങളില്‍നിന്ന്‌ മത്തി, അയല തുടങ്ങിയ മത്സ്യങ്ങളുടെ കുഞ്ഞുങ്ങളെ

വന്‍തോതില്‍ പിടികൂടി അന്യസംസ്ഥാനങ്ങളിലെ ഫിഷ്‌ മീല്‍, ഫിഷ്‌ ഓയില്‍, ഫിഷ്‌ പൗഡര്‍

നിര്‍മ്മാണശാലകളിലേക്ക്‌ കടത്തിക്കൊണ്ടുപോകുന്നതായി മാധ്യമവാര്‍ത്തകള്‍ റിപ്പോര്‍ട്ട്‌ ചെയ്തിട്ടുണ്ട്‌.

(ഡി)  സംസ്ഥാനത്തിലെ മത്സ്യസമ്പത്തിനെ തന്നെ പ്രതികൂലമായി ബാധിച്ചേക്കാവുന്ന ഈ

മത്സ്യകൊള്ളയ്ക്ക് തടയിടാൻ എന്തൊക്കെ നടപടികൾ സ്വീകരിക്കുമെന്ന് വിശദമാക്കാമോ?

മറുപടി: കടലിലെ മത്സ്യസമ്പത്ത്‌ സംരക്ഷിക്കുന്നതിനും ശാസ്ത്രീയ മത്സ്യബന്ധനം

ഉറപ്പാക്കുന്നതിനുമായി കേരള തീരത്തെ വാണിജ്യ പ്രാധാന്യമുള്ള 58 ഇനം മത്സ്യങ്ങളുടെ

പിടിച്ചെടുക്കാവുന്ന കുറഞ്ഞ വലിപ്പം നിശ്ചയിച്ച്‌ സര്‍ക്കാര്‍ ഉത്തരവായിട്ടുണ്ട്‌. പ്രസ്തുത ഉത്തരവ്‌

പ്രകാരം നിശ്ചയിച്ചിട്ടുള്ള വലിപ്പത്തില്‍ നിന്നും കുറഞ്ഞ വലിപ്പമുള്ള മത്സ്യക്കുഞ്ഞുങ്ങളെ പിടിക്കുന്നത്‌

സര്‍ക്കാര്‍ നിരോധിച്ചിട്ടുണ്ട്‌.

ഭക്ഷ്യയോഗ്യവും വാണിജ്യ പ്രാധാന്യമുള്ളതുമായ മത്സ്യങ്ങളുടെ കുഞ്ഞുങ്ങളെ അനിയന്ത്രിതമായി

പിടിക്കുന്നത്‌ മത്സ്യസമ്പത്തിന്റെ നിലനില്‍പ്പിനും സമുദ്ര ആവാസവ്യവസ്ഥയ്ക്കും ഗുരുതരമായ

പ്രത്യാഘാതങ്ങള്‍ സൃഷ്ടിക്കുന്നതിനാല്‍ ചെറുമീന്‍ പിടിത്തത്തിനെതിരെ കര്‍ശന നടപടികൾ

ഫിഷറീസ്‌ വകുപ്പ്‌ സ്വീകരിച്ചിട്ടുണ്ട്‌. വിവിധ ജില്ലകളില്‍ നിന്ന്‌ ലഭിച്ച പരാതികളുടെയും

ഇതുസംബന്ധിച്ച്‌ അച്ചടി-ദൃശ്യ മാധ്യമങ്ങളില്‍ വന്ന വാര്‍ത്തകളുടെയും അടിസ്ഥാനത്തില്‍ ഫിഷറീസ്‌

ഡയറക്ടര്‍ തീരദേശ ജില്ലാ ഓഫീസര്‍മാരുടെ യോഗം വിളിച്ചുചേര്‍ത്ത്‌ സ്ഥിതിഗതികള്‍

വിലയിരുത്തുകയും നിയമലംഘനങ്ങള്‍ തടയുന്നതിനും മത്സ്യസമ്പത്ത്‌ സംരക്ഷിക്കുന്നതിനുമായി

കൃത്യമായ ആക്ഷന്‍ പ്ലാന്‍ തയ്യാറാക്കി പ്രവര്‍ത്തിക്കാന്‍ ജില്ലാ ഓഫീസര്‍മാര്‍ക്ക്‌ നിര്‍ദേശം

നല്‍കുകയും ചെയ്തിട്ടുണ്ട്‌. കൂടാതെ മത്സ്യങ്ങളുടെ മിനിമം ലീഗല്‍ സൈസ്‌ (Minimum Legal Size - MLS)

സംബന്ധിച്ച്‌ മത്സ്യത്തൊഴിലാളികള്‍ക്കിടയില്‍ അവബോധം സൃഷ്ടിക്കുന്നതിന്‌ എല്ലാ തീരദേശ

ജില്ലകളിലും വിപുലമായ ബോധവല്‍ക്കരണ ക്യാമ്പയിനുകള്‍ സംഘടിപ്പിക്കാന്‍ ജില്ലാ ഓഫീസര്‍മാര്‍

നടപടികൾ സ്വീകരിച്ചിട്ടുണ്ട്‌. നിയമപരമായി അനുവദനീയമായ വലിപ്പത്തില്‍ താഴെയുള്ള

മത്സ്യങ്ങളെ പിടിക്കുന്നതും കൈകാര്യം ചെയ്യുന്നതും സംബന്ധിച്ച നിയന്ത്രണങ്ങള്‍

മത്സ്യത്തൊഴിലാളികളെ ബോധ്യപ്പെടുത്തുന്നതിന്‌ ഇതുവഴി കഴിയുന്നതാണ്‌. ബോധവല്‍ക്കരണ

പരിപാടികളില്‍ കോസ്റ്റൽ പോലീസ്‌, ഹാര്‍ബര്‍ എന്‍ജിനീയറിങ്‌ വകുപ്പ്‌, കോസ്റ്റ്‌ ഗാർഡ്‌, ഇന്ത്യന്‍

നേവി തുടങ്ങിയ ബന്ധപ്പെട്ട ഏജന്‍സികളുടെ പങ്കാളിത്തം ഉറപ്പാക്കാനും തീരുമാനിച്ചിട്ടുണ്ട്‌.

ചെറുമീന്‍ പിടിത്തത്തിനെതിരായ നിയമ നടപടികള്‍ കൂടുതല്‍ ഫലപ്രദമാക്കുന്നതിന്റെ ഭാഗമായി

കടലിലും മത്സ്യബന്ധന ഹാര്‍ബറുകളിലും ലാന്‍ഡിങ്‌ സെന്ററുകളിലും പരിശോധനയും പട്രോളിങ്ങും

ശക്തമാക്കിയിട്ടുണ്ട്‌. ഇംപൗണ്ടിംഗ്‌ ഡ്യൂട്ടിക്കായി നിയോഗിച്ചിട്ടുള്ള ജീവനക്കാര്‍ കൃത്യമായി ഡ്യൂട്ടിയില്‍

ഹാജരാകുന്നുണ്ടെന്നും കടലിലും ഹാര്‍ബറുകളിലും ലാന്‍ഡിംഗ്‌ സെന്ററുകളിലും ആവശ്യമായ

പരിശോധനകള്‍ നടത്തുന്നുണ്ടന്നും ബന്ധപ്പെട്ട ഉദ്യോഗസ്ഥര്‍ ഉറപ്പുവരുത്തുന്നതിനും

നിയമലംഘനങ്ങള്‍ തടയുന്നതിനായി ആവശ്യാനുസരണം രാത്രികാലങ്ങളിലും പട്രോളിങ്‌

നടത്തുന്നതിനും തീരുമാനിച്ചിട്ടുണ്ട്‌. നിയമലംഘനങ്ങള്‍ കണ്ടെത്തുന്ന സാഹചര്യങ്ങളില്‍ നിലവിലുള്ള

നിയമങ്ങള്‍ക്കും ചട്ടങ്ങള്‍ക്കും അനുസൃതമായി കര്‍ശന നടപടികൾ സ്വീകരിക്കുന്നതാണ്‌.

കൂടാതെ മത്സ്യവിഭവ സംരക്ഷണത്തിന്‌ പങ്കാളിത്ത സമീപനം ഉറപ്പാക്കുന്നതിന്‌ കെ. എം.എഫ്‌.ആര്‍.

ആക്റ്റ് പ്രകാരം നിലവില്‍ വന്നിട്ടുള്ള സംസ്ഥാന ഫിഷറീസ്‌ മാനേജ്‌മെന്റ്‌ കൗണ്‍സില്‍ മുഖാന്തിരം 213

വില്ലേജ്‌ ഫിഷറീസ്‌ മാനേജ്മെന്റ്‌ കൗണ്‍സിലുകളുടെ നേതൃത്വത്തില്‍ സംസ്ഥാനത്ത്‌

മത്സ്യത്തൊഴിലാളികള്‍ക്കായി കെ. എം. എഫ്‌. ആര്‍. ആക്റ്റ് നടപ്പിലാക്കുന്നതുമായി ബന്ധപ്പെട്ട

ബോധവത്കരണ പരിപാടികള്‍ 9 തീരദേശ ജില്ലകളിലായി നടപ്പിലാക്കിവരുന്നുണ്ട്‌.

സംസ്ഥാനത്ത്‌ ഈ സാമ്പത്തിക വര്‍ഷം ചെറുമീന്‍ പിടിച്ചതിന്റെ അടിസ്ഥാനത്തില്‍ 60 യാനങ്ങളെ

ഇംപൗണ്ട്‌ ചെയ്യുകയും 40,30,000/- രൂപ പിഴയായി ഈടാക്കുകകയും ചെയ്തിട്ടുണ്ട്‌.

സെക്ഷൻ ഓഫീസർ

